
   Парне

   Петĕр Ялгир | Шӳтлĕ сăвă

   Хĕрарăм праçникĕ çитет, —

Пуплешрĕ упăшка  ирпе.

Савăнтарма ĕмĕтленет

Вăл арăмне ыр парнепе.



Хайхи ыйтать арăмĕнчен

Ĕçе тухса каяс чухне:

— Мĕскер-ши парнелем, чепчен,

Сана хавас уяв кунне?



— Сан хăвăн тупмалла ăна.

Алă-хăлха е мăй валли, —

Тет арăмĕ, — кирлĕ мана.

Илсемччĕ эс...  мăн те пулин.



—  Юрать, — тет çепĕç упăшка, —

Пулать сана аван парне...

Парать çĕкленчĕк  шухăшпа

Вăл тутлă супăнь мăшăрне.

  